
Dige valch da bel
a sta pere velgiata
duta desfata
duta n cruziament.
Fora de sote n crep
par che valgugn i la scare
dìtene mare,
dìtene mare che spavent!

Ju da Cianacé
la se n cor bela dreta
plao no la peta
semper la renasc.
Ne nscin co vegn la nef
e ne dapò no la chieta
pere pureta
nia no la chieta e no l’à pasc.

La pascenta i pre
la ne bira le vace,
e nosce strace
la slaverchia jù.
E via per da firè
barigologn co le rane
to te le magne,
to te le magne bon pasciù.

Senti l pitocon
l molin e la sia
senza fadìa
dut la met a jöch.
Per jir te botejon
la sciubia jù per na spona 
e la vegn bona
enscinamai a far su föch.


